
Edrychwch yng ngheg y pysgodyn!
-    gan Catrin Roberts
Cefndir Beiblaidd:

Mathew 17:24-27

Cymeriadau:

Person 1





Person 2

Offer:



Gwialen bysgota / rhwyd bysgota

(y ddau gymeriad i’r llwyfan o gyfeiriadau gwahanol ac yn cyfarch ei gilydd)

Person 1:

Braf heddiw.

Person 2:

Ydy.  Braf iawn.

(Person 1 yn edrych o gwmpas – sylwi ar rywbeth yn y pellter)

Person 1:

Beth sy’n digwydd fan acw?

Person 2:

Lle?

Person 1:

Wrth y lanfa.  Mae tua ugain o bobl yn sefyll yno mewn rhes.

Person 2:

O! (chwerthin)  Maen nhw’n pysgota

Person 1:
Pysgota?  Ar y lan?  Gyda gwialen?  Mae’r rhan fwyaf o bobl y ffordd hyn yn pysgota gyda rhwyd.

Person 2:
Mae Seimon wedi dechrau ffasiwn newydd heddiw.

Person 1:
Beth wyt ti’n feddwl?

Person 2:
Melci, casglwr trethi y deml ddywedodd wrtho i.  Rydw i’n meddwl mai lol ydy’r cyfan, ond mae’n amlwg fod y bobl fan acw wedi credu’r cyfan hook line and sinker !

(chwerthin eto)

Person 1:
(yn ddiamynedd)


Wnei di plis egluro am beth wyt ti’n sôn!

Person 2:
Aeth Melci, a’r dyn sy’n ei helpu gyda chyfrifon y Deml at Seimon a gofyn am ddau ddrachma ganddo, a dau ddrachma gan Iesu i dalu treth y Deml.  Aeth Seimon yn ôl i’r tŷ at Iesu ac ar ôl trafod pwy ddylai dalu’r dreth, dyma Iesu’n dweud wrth Seimon am fynd at y llyn, i daflu bachyn i’r dŵr ac i edrych yng ngheg y pysgodyn cyntaf roedd yn ei ddal.

(saib)

Person 2:
Ac?

Person 1:
Dywedodd Melci fod Seimon wedi dod o hyd i ddarn o arian gwerth pedwar drachma yng ngheg y pysgodyn.

Person 2:
O ie!  Tynna’r goes arall – mae yna glychau Nadolig ar honno!  Beth ydy’r cysylltiad rhwng hynny a’r criw fan acw?

Person 1:
Mae pawb yn meddwl y gallan nhw ddal pysgod hefo pres!  Mae rhai wedi dechrau edrych yng ngheg yr holl bysgod gafodd eu dal neithiwr!

Person 2:
Na!

Person 1:
Rubbish llwyr ydy’r stori, ond dyna ni. Mae yna ddigon o bobl sy’n barod i gredu lol.


(Person 1 yn troi ac yn dechrau cerdded i ffwrdd)

Person 2:
Ble wyt ti’n mynd?

Person 1:
I’r tŷ. Rydw i’n siŵr fod hen wialen bysgota Dad yn rhywle.

Person 2:
Y!?  Roeddwn i’n meddwl fod y stori yn rubbish!

Person 1:
Efallai – ond mae treth y deml yn due gen i hefyd, a dydw i ddim yn mynd i golli cyfle. Tyrd, cyn i’r llanw droi!

Person 2:
Nefi Bliw!

(exit y ddau)

